
COMISIÓN INFORMATIVA ESPECIAL DE CONTAS, FACENDA E RECURSOS 
HUMANOS
ACTA da mencionada comisión informativa, correspondente ao día 15 de xullo de 2026
Ás 16.47 horas do día 15 de xullo de 2026, reúnese a Comisión Informativa Especial de 

Contas, Facenda e Recursos Humanos, en sesión ordinaria, na sala de xuntas da 

Deputación Provincial, coa asistencia dos seguintes deputados e deputadas:

Presidente: D. Luís Menor Pérez

Deputados/as do Grupo Popular:
D. Jorge Pumar Tesouro

D.ª Marta Nóvoa Iglesias 

D.ª Patricia Torres Madureira

D.ª M.ª del Carmen González Quintela

D. Manuel Seoane Rodríguez

Deputados/as do Grupo Socialista:
D. Álvaro Vila Araújo

D. Emilio Luís Díaz Vidal

D.ª Susana Rodríguez Rodríguez

Deputados/as do BNG: 

D.ª María José Mangana Guede

D. Bernardo Varela López

Deputados de Democracia Ourensana: 
D. Antonio Fernández Martín

D. Francisco Lorenzo López

Deputado non adscrito:
D. Xosé Carlos Valcárcel Doval

Secretario: D. Juan Marquina Fuentes 

Interventora accidental: D.ª María Begoña Álvarez Matos

Seguidamente, iniciouse o tratamento dos asuntos incluídos na orde do día, do xeito que se 

reflicte a continuación:

1º.- APROBACIÓN DA ACTA DA SESIÓN ANTERIOR, CORRESPONDENTE Á DO DÍA 
17 DE XUÑO DE 2026 (EXP. Nº 2026/38P/CI).-
A Secretaría Xeral deu traslado do borrador da acta da sesión anterior, correspondente á 

ordinaria do día 17 de xuño de 2026.

Non se producen intervencións e, por maioría dos membros presentes, a comisión adopta o 

seguinte acordo:

Aprobar a acta da sesión ordinaria da Comisión Informativa Especial de Contas, Facenda e 

Recursos Humanos do día 17 de xuño de 2026, conforme co borrador elaborado pola 

Secretaría Xeral.

2º.- DELEGACIÓN NA DEPUTACIÓN PROVINCIAL POR PARTE DO CONCELLO DE 
VIANA DO BOLO DO EXERCICIO DAS COMPETENCIAS DE RECADACIÓN EN VÍA 
EXECUTIVA DOS GASTOS DERIVADOS DE EXECUCIÓNS FORZOSAS DOS ARTIGOS 
99 E 100 DA LEI 39/2015, DE 1 DE OUTUBRO, DO PROCEDEMENTO ADMINISTRATIVO 
COMÚN DAS ADMINISTRACIÓNS PÚBLICAS (EXP. Nº 2026/10340M)
Dona Marta Nóvoa Iglesias, do Grupo Popular, expón o contido da proposta.

Non se producen intervencións e, por unanimidade, a comisión ditamina favorablemente a 

adopción, por parte do Pleno, do seguinte acordo:

Aceptar a delegación de competencias efectuada polo concello de Viana do Bolo a favor da 

Deputación Provincial, mediante acordo de 22 de maio de 2026, para a recadación 

executiva dos gastos derivados de execucións forzosas dos artigos 99 e 100 da Lei 39/2015, 

de 1 de outubro, de Procedemento Administrativo común das Administracións Públicas, nas 

condicións recollidas no acordo de delegación do concello de Viana do Bolo, sendo en todo 

caso de aplicación as seguintes condicións xerais:

a) O contido da delegación abranguerá o exercicio de todas as facultades necesarias 

para a realización da recadación en vía executiva, ditando todos os actos 

administrativos necesarios para a xestión dos ditos procedementos, incluída a 

emisión da providencia de constrinximento e resolución dos recursos administrativos 

contra os actos de recadación executiva.

b) Para o exercicio da competencia delegada o concello debería remitir as oportunas 

certificacións de descuberto do ingreso de dereito público ao que se refire.

c) A taxa para satisfacer polo concello pola prestación do servizo de recadación en 

período executivo será o 100% da recarga do período executivo que corresponda en 

cada caso, conforme co establecido no artigo 6, apartado b) da Ordenanza fiscal 

reguladora da taxa pola prestación dos servizos de xestión, inspección e recadación 

da Deputación Provincial de Ourense. A Deputación deducirá da transferencia do 

importe recadado a cantidade correspondente á taxa liquidada, sen prexuízo da 

notificación da dita liquidación na forma prevista no artigo 9 da Ordenanza fiscal.

d) A presente delegación estará vixente a partir do día seguinte ao da súa publicación 

no Boletín Oficial da Provincia durante un prazo da catro anos, prorrogándose 

tacitamente por períodos de 4 anos se ningunha das partes mostra expresamente a 

súa vontade en contra, comunicándollo á outra cunha antelación non inferior a 6 

meses á data sinalada ou á de calquera dos períodos de prórroga.

3º.- DELEGACIÓN NA DEPUTACIÓN PROVINCIAL POR PARTE DO CONCELLO DE 
VIANA DO BOLO DO EXERCICIO DAS FACULTADES DE RECADACIÓN EN 
VOLUNTARIA E EXECUTIVA DAS MULTAS POR INFRACCIÓNS AO TEXTO 
REFUNDIDO DA LEI SOBRE TRÁFICO, CIRCULACIÓN DE VEHÍCULOS A MOTOR E 
SEGURIDADE VIARIA, ASÍ COMO ÁS ORDENANZAS MUNICIPAIS DE CIRCULACIÓN 
(EXP. Nº 2026/10343P)
Dona Marta Nóvoa Iglesias, do Grupo Popular, expón o contido da proposta.

Non se producen intervencións e, por unanimidade, a comisión ditamina favorablemente a 

adopción, por parte do Pleno, do seguinte acordo:

Aceptar a delegación de competencias efectuada polo Concello de Viana do Bolo a favor da 

Deputación Provincial, mediante acordo plenario de data 22 de maio de 2026, das 

facultades de recadación, en período voluntario e executivo, das débedas correspondentes 

a multas por infraccións do texto refundido da Lei sobre Tráfico, Circulación de Vehículos a 

Motor e Seguridade Vial e ás ordenanzas municipais de circulación impostas polo concello 

de Viana do Bolo, nas condicións recollidas no acordo de delegación do concello, sendo en 

todo caso de aplicación as seguintes condicións xerais:

a) O contido da delegación abranguerá o exercicio de todas as facultades necesarias 

para a realización da recadación en vía voluntaria e en executiva, ditando todos os 

actos administrativos necesarios para a xestión dos ditos procedementos, incluída a 

emisión da providencia de constrinximento e resolución dos recursos administrativos 

contra os actos de recadación executiva.

b) Sen prexuízo da colaboración na tramitación por parte da Deputación Provincial de 

Ourense, corresponde a incoación, instrución e resolución do procedemento 

sancionador aos órganos administrativos do concello de Viana do Bolo que teñan 

atribuídas ditas competencias dentro do concello.

c) Para o exercicio da competencia delegada o concello debería remitir as oportunas 

certificacións da relación de debedores dos últimos catro anos para os efectos de 

poder iniciar a recadación en executiva, así como, en relación ás débedas anteriores 

aos últimos catro anos certificación de que as débedas non están prescritas e 

indicará as diferentes datas de notificación da débeda en executiva, en relación ao 

ingreso de dereito público ao que se refire.

d) A taxa para satisfacer polo concello pola prestación do servizo de recadación en 

voluntaria será a resultante de aplicarlles ás cantidades efectivamente recadadas o 

tipo de gravame único do 5% e a taxa pola prestación do servizo de recadación en 

período executivo será o 100% da recarga do período executivo que corresponda en 

cada caso, conforme co establecido no artigo 6, apartados a) e b) da Ordenanza 

fiscal reguladora da taxa pola prestación dos servizos de xestión, inspección e 

recadación da Deputación Provincial de Ourense. A Deputación deducirá da 

transferencia do importe recadado a cantidade correspondente á taxa liquidada, sen 

prexuízo da notificación da dita liquidación na forma prevista no artigo 9 da 

Ordenanza fiscal.

e) A presente delegación entrará en vigor unha vez aceptada pola Deputación 

Provincial, publicándose no Boletín Oficial da Provincia e no Diario Oficial de Galicia 

para xeral coñecemento. A presente delegación estará vixente por un período de 

catro anos, prorrogándose tacitamente por períodos iguais de catro anos se 

ningunha das partes manifesta expresamente a súa vontade en contra, 

comunicándoo á outra cunha antelación non inferior a 6 meses á súa finalización ou 

á de calquera dos períodos de prórroga. 

4º.- APROBACIÓN DO EXPEDIENTE NÚMERO 7/2026 DE MODIFICACIÓN DAS BASES 
DE EXECUCIÓN E DE SUPLEMENTO DE CRÉDITO POR IMPORTE DE 75.000,00 €, 
FINANCIADO CON CARGO AO FONDO DE CONTINXENCIA E OUTROS IMPREVISTOS 
DO ORZAMENTO VIXENTE DA DEPUTACIÓN PROVINCIAL DE OURENSE (EXP. Nº 
2026/11454S)
Dona Marta Nóvoa Iglesias, do Grupo Popular, expón o contido da proposta.

Don Bernardo Varela López, do BNG, pregunta, en relación cos 75.000,00 € do Fondo de 

continxencia que se inclúen nesta modificación para financiar o encargo de emerxencia feito 

a TRAGSA para paliar os danos causados polas riadas en Viana do Bolo, en qué medida vai 

participar a Xunta de Galicia nestes traballos.

O presidente contesta que existe o compromiso da Xunta de cofinanciar como mínimo o 

50% das obras, aínda que agarda que esa porcentaxe sexa incluso maior.

Non se producen máis intervencións e, co voto a favor do Grupo Popular (6) e do deputado 

non adscrito (1), e a abstención do Grupo Socialista (3), do BNG (2) e de Democracia 

Ourensana (2) a comisión ditamina favorablemente a adopción, por parte do Pleno, do 

seguinte acordo:

1º.- Aprobar inicialmente o expediente número 7/2026 de modificación das bases de 

execución e de suplemento de crédito por importe de 75.000,00 €,  financiado con cargo ao 

Fondo de Continxencia e outros imprevistos do Orzamento vixente da Deputación Provincial 

de Ourense, do seguinte xeito:
Primeiro.-  Na sesión ordinaria celebrada o día 30 de abril de 2026, o Pleno da Corporación aprobou 

inicialmente o expediente de modificación de créditos nº 3/2026. Este acordo adquiriu carácter 

definitivo tras a súa publicación no Boletín Oficial da Provincia nº 100, de data 29 de maio de 2026.

No citado expediente incluíuse a habilitación dun crédito extraordinario na aplicación orzamentaria 

32611/45199, denominada «Proxecto HUB TERMAL: Planta Piloto », por importe de 150.000,00 €.

Tras examinar a memoria facilitada pola Universidade de Vigo para a súa concesión, constátase unha 

desconformidade estritamente técnica entre a información inicial dispoñible para a habilitación do 

crédito e a verdadeira natureza económica do gasto. Evidenciase así un erro de cualificación por 

parte deste órgano instrutor, dado que o capítulo de gastos consignado non é o correcto, xa que o 

axeitado ao obxecto do proxecto é o capítulo VII de gastos, ao tratarse dunha transferencia de capital. 

Polo tanto, co fin de evitar que a entidade beneficiaria da subvención nominativa perda o dereito a 

esta por mor dunha desconformidade entre o capítulo de gastos e a natureza da axuda,  proponse a 

modificación do devandito capítulo, o cal non implica ningún cambio cuantitativo no orzamento nin 

supón unha modificación substancial das bases de execución, senón a estrita emenda dun error 

material para axustar a partida á legalidade vixente.

En consecuencia, a subvención nominativa quedaría reflectida do seguinte xeito: 

UNIVERSIDADE DE 

VIGO

Proxecto de investigación HUB 

TERMAL: PLANTA PILOTO
150.000,00 € 32611/75199 EXT

Segundo. O presente expediente de modificación de créditos instrúese co obxecto de repoñer o 

crédito dispoñible na aplicación orzamentaria do Capítulo VI correspondente á Área de Infraestruturas 

, o cal foi obxecto de retención e disposición inmediata por un importe de 75.000,00 € para atender os 

gastos derivados da execución, por razóns de emerxencia dos traballos consistentes na retirada de 

escombros e limpeza de camiños e rúas afectadas polas tormentas acaecidas o día 17 de xuño de 

2026 na Bouza e Pixeiros, no termo municipal de Viana do Bolo. 

A actuación inmediata do órgano de contratación articulouse validamente ao amparo do 

procedemento de emerxencia regulado no artigo 120 da Lei 9/2017, do 8 de novembro, de Contratos 

do Sector Público (LCSP). Non obstante, co fin de non prexudicar a normal execución e a 

programación dos restantes investimentos inicialmente previstos na devandita aplicación 

orzamentaria, desígnase como necesaria a restitución dos fondos detraídos mediante a 

incoación dun expediente de Suplemento de Crédito, financiado con cargo ao Fondo de 

Continxencia e imprevistos. 

A xustificación técnica para recorrer a este mecanismo atende ao cumprimento estrito dos requisitos 

legais definidos na normativa de estabilidade orzamentaria e nas Bases de Execución do Orzamento 

para a mobilización do Fondo de Continxencia ( 92911/ 50000) :

a) Carácter inaprazable do gasto: A necesidade de repoñer o crédito na aplicación (45311 / 61903) 

para garantir a continuidade e viabilidade das actuacións ordinarias xa programadas pola área 

xestora.

b) Carácter non discrecional e imprevisto: Os danos derivados dos fenómenos meteorolóxicos 

adversos (inundación) constitúen unha alteración fóra do control desta Administración que non puido 

ser anticipada ou prevista na elaboración e aprobación do Orzamento Xeral vixente.

A estrutura orzamentaria do presente suplemento de crédito detállase a continuación:

SC 

Aplicación 

orzamentaria
Descrición Importe

45311/61903 Vías provinciais. Reparación vías provinciais 75.000,00 €

Total  75.000,00 €

Financiamento

Aplicación 

orzamentaria
Descrición Importe

50000 Fondo de continxencia e imprevistos 75.000,00 €

Total  75.000,00 €

Non implica un cambio cuantitativo do orzamento vixente. 

Terceiro.- En base ás solicitudes formuladas polos distintos alcaldes e presidentes das 

entidades da provincia, proponse a modificación dos beneficiarios e das finalidades das 

axudas inicialmente previstas.

As devanditas modificacións non teñen incidencia cuantitativa sobre o Orzamento Xeral do 

exercicio 2026 e tramítanse de conformidade co disposto nas Bases de Execución do citado 

Orzamento.

a) Con cargo á aplicación orzamentaria 450.12/762.99 “Cooperación provincial. Subvencións nominativas de 

capital a concellos ” no expediente de modificación número 4/2026 dos orzamentos para o exercicio 2026 da 

Deputación Provincial de Ourense, prevíase unha subvención nominativa ao Concello de Amoeiro para “ 

Humanización área recreativa de Bóveda ” pola cantidade de 75.000,00 euros. 

Tendo en conta a solicitude asinada polo Alcalde do Concello de Amoeiro con data do 16 de xuño de 2026, que 

tivo entrada no rexistro electrónico da Deputación o mesmo día, pola que se solicita a modificación da finalidade 

da subvención concedida.

Polo exposto anteriormente, proponse o cambio de finalidade da subvención quedando da seguinte maneira, 

CONCELLO DE AMOEIRO

  FINALIDADE IMPORTE

Pavimentación e mellora de drenaxe da estrada municipal de Priorato- 

Bacurín. 

75.000,00 €

b) Con cargo á aplicación orzamentaria 450.12/762.99 “Cooperación provincial. Subvencións nominativas de 

capital a concellos ” no expediente de modificación número 4/2026 dos orzamentos para o exercicio 2026 da 

Deputación Provincial de Ourense, prevíase unha subvención nominativa ao Concello de Arnoia para “ 

Cofinanciamento de mellora de infraestruturas no núcleo rural de Remuiño ” pola cantidade de 14.741,12 

euros. 

Tendo en conta a solicitude asinada polo Alcalde do Concello de Arnoia con data do 12 de xuño de 2026, que 

tivo entrada no rexistro electrónico da Deputación o mesmo día, pola que se solicita a modificación da finalidade 

da subvención concedida, proponse o cambio de finalidade da subvención quedando da seguinte maneira, 

CONCELLO DE ARNOIA

  FINALIDADE IMPORTE



 
Documento asinado electrónicamente (Lei 39/2015, de 1 de outubro). A autenticidade deste documento pode ser comprobada 
mediante o CSV: 16342474164102301320 en https://sede.depourense.es

Mellora do saneamento no pobo de Remuiño 14.741,12 €

c) Con cargo á aplicación orzamentaria 450.12/762.99 “Cooperación provincial. Subvencións nominativas de 

capital a concellos ” no expediente de modificación número 4/2026 dos orzamentos para o exercicio 2026 da 

Deputación Provincial de Ourense, prevíase unha subvención nominativa ao Concello de Larouco para “ 

Confinaciamento proxecto de recuperación e posta en valor da capela ” pola cantidade de 36.000,00 euros. 

Tendo en conta a solicitude asinada pola Alcaldesa do Concello de Larouco con data do 15 de xuño de 2026, que 

tivo entrada no rexistro electrónico da Deputación o mesmo día, pola que se solicita a modificación da finalidade 

da subvención concedida, proponse o cambio de finalidade da subvención quedando da seguinte maneira, 

CONCELLO DE LAROUCO

  FINALIDADE IMPORTE

Achega do concello de Larouco ao PAI “Valdeorras polos camiños do 

Sil”. Anualidade 2026

36.000,00 €

d) Con cargo á aplicación orzamentaria 334.20/480.99 “ Subvencións nominativas correntes a familias e inst . 

sen fins de lucro. Actividades culturais” no expediente de modificación número 3/2026 dos orzamentos para 

o exercicio 2026 da Deputación Provincial de Ourense, prevíase unha subvención nominativa a Coral de Ruada 

para “ Gastos de funcionamento ” pola cantidade de 29.000,00 euros. 

Tendo en conta a solicitude asinada pola representante da Coral de Ruada con data do 23 de xuño de 2026, que 

tivo entrada no rexistro electrónico da Deputación o mesmo día, na que se solicita a ampliación da finalidade da 

subvención concedida, debido a que ademais dos gastos xerais de funcionamento da Coral, require afrontar 

outros gastos de mantemento directamente vinculados coa súa actividade habitual, imprescindibles para garantir 

a continuidade e calidade da actividade cultural e musical desenvolvida por esta entidade

Polo exposto anteriormente, proponse a ampliación da finalidade da subvención quedando da seguinte 

maneira, 

CORAL DE RUADA

  FINALIDADE IMPORTE

Gastos de funcionamento e de mantemento necesarios para o 

desenvolvemento da actividade musical e cultural da Coral

29.000,00 €

e) Con cargo á aplicación orzamentaria 450.12/462.99 “ Cooperación provincial. Subv. Nominativas 

correntes a concellos”  no expediente de modificación número 4/2026 dos orzamentos para o exercicio 2026 

da Deputación Provincial de Ourense, prevíase unha subvención nominativa ao Concello de Barbadás para “ 

Documental Alberto García Ferreiro” pola cantidade de 20.000,00 euros. 

Tendo en conta a solicitude asinada polo Alcalde do Concello de Barbadás con data do 09 de xullo de 2026, que 

tivo entrada no rexistro electrónico da Deputación o mesmo día, pola que se solicita a modificación do 

beneficiario da subvención concedida, ante a imposibilidade material de realizar dita actividade polo concello, 

proponse o cambio de finalidade da subvención quedando da seguinte maneira, 

Aplicación orzamentaria 33420/48099 “ Subvencións nominativas correntes a familias e inst . sen fins de 

lucro. Actividades culturais”. 

BENEFICIARIO NIF   FINALIDADE IMPORTE

Asociación Alberto 

García Ferreiro

G88921739 Documental Alberto García Ferreiro 20.000,00 €

f) Con cargo á aplicación orzamentaria 450.12/762.99 “Cooperación provincial. Subvencións nominativas de 

capital a concellos ” no expediente de modificación número 4/2026 dos orzamentos para o exercicio 2026 da 

Deputación Provincial de Ourense, prevíanse dúas subvencións nominativas ao Concello de O Riós para “ 

Mellora dos impactos paisaxísticos ” pola cantidade de 8.800,00 euros, e outra para “ Rehabilitación de 

vivenda municipal” pola cantidade de 2.613,56 euros. 

Tendo en conta a solicitude asinada pola Alcaldesa do Concello de O Riós con data do 10 de xullo de 2026, que 

tivo entrada no rexistro electrónico da Deputación o mesmo día, pola que se solicita a modificación da finalidade 

da subvención concedida, debido a imposibilidade do concello de poder levalas a cabo. 

Polo exposto anteriormente, proponse o cambio de finalidade das subvencións quedando da seguinte maneira, 

CONCELLO DE O RIÓS

  FINALIDADE IMPORTE

Adquisición luminarias 8.800,00 €

  FINALIDADE IMPORTE

Adquisición de E.P.I.S , maquinaria e ferramentas inventariables. 2.613,56 €

g) Con cargo á aplicación orzamentaria 450.12/762.99 “Cooperación provincial. Subvencións nominativas de 

capital a concellos ” no expediente de modificación número 4/2026 dos orzamentos para o exercicio 2026 da 

Deputación Provincial de Ourense, prevíase unha subvención nominativa ao Concello de Sandiás para 

“cofinanciamento construción de nave para almacén” pola cantidade de 150.000,00 euros. 

Na finalidade da subvención cometeuse un erro material na súa redacción, polo que se propón o cambio de 

finalidade, quedando da seguinte maneira,

CONCELLO DE SANDIÁS

  FINALIDADE IMPORTE

Construción de nave para almacén 150.000,00 €

Conclusión.- A presente modificación, que está estruturada e adaptada ao previsto na Orde EHA 

3565/2008, de 3 de decembro de 2008 pola que se aproba a estrutura dos orzamentos as Entidades 

Locais, modificada pola Orde HAP/419/2014, de 14 de marzo non afecta cuantitativamente ao 

orzamento vixente. 

Á vista da proposta formulada polo presidente da entidades e dos fundamentos xurídico expostos, e 

en virtude das facultades recollidas no artigo 4.1 do RD 128/2018: 

Infórmase favorablemente a modificación das Bases de execución do Orzamento Xeral da 

Deputación Provincial de Ourense para o exercicio 2026. 

2º.-  De acordo co artigo 169 da Lei reguladora das facendas locais, por remisión do artigo 

177.2 do mesmo texto legal, o expediente será exposto ao público, tras o anuncio no Boletín 

Oficial da Provincia, por 15 días, durante os cales os interesados poderán examinalo e 

presentar reclamacións ante o Pleno. 

O expediente considerarase definitivamente aprobado se durante o citado prazo non se 

presentasen reclamacións.

5º.- ASUNTOS DE URXENCIA.- Non se presentan

6º.- ROGOS E PREGUNTAS.- Non se formulan.

E, ás 16.55 horas, dáse por finalizada a reunión, redactándose a presente acta que se 

asinará electronicamente. Dou fe.

